Die Efesiërs 4-model

HOE FUNKSIONEER 'N GEMEENTE?

Die antwoord word gegee in Efes 4:11-14. Die onderstaande model is gebaseer op Efes 4:11-14. Kom ons lees eers hierdie gedeelte in sy verband:

11  En dít is die "gawes" wat Hy "gegee het": apostels, profete, evangeliste, en herders en leraars. 12  Sy doel daarmee was om die gelowiges toe te rus vir hulle diens en vir die opbou van die liggaam van Christus. 13  So sal ons uiteindelik almal kom tot die werklike eenheid in ons geloof en in ons kennis van die Seun van God. Dan sal ons, sy kerk, soos 'n volgroeide mens wees, so volmaak en volwasse soos Christus.

14  Dan sal ons nie meer kinders wees nie; ons sal nie meer soos golwe op en af en heen en weer geslinger word deur elke wind van dwaalleer as vals leraars ons met hulle slinksheid en listigheid op dwaalweë wil wegvoer nie. 15  Nee, ons sal in liefde by die waarheid bly en so in alle opsigte groei na Christus toe. Hy is immers die hoof, en uit Hom groei die hele liggaam. Die verskillende liggaamsdele pas by mekaar en vorm saam 'n eenheid. Elkeen van hulle vervul sy funksie, en so bou die liggaam homself op in liefde.

Die model lyk so:

	Blok 1

(Vs. 11)
	
	Blok 2

(Vs. 12a)
	
	Blok 3

(Vs. 12b)
	
	Blok 4

(Vs. 13,14)

	Christus
	
	Kerkleiers 
	
	Gelowiges 
	
	Gelowiges 

	gee
	
	rus toe 
	
	dien / bou op 
	
	groei na

	Kerkleiers
	
	die heiliges (gelowiges)
	
	Mekaar

(Die Liggaam van Christus) 
	
	Christus 



Verduideliking:

Die boonste helfte is die aktiewe sone en die onderste helfte die passiewe sone. Die model stel 'n vloei-diagram voort waarvan die beweging 'n zig-zag patroon tussen die aktiewe en passiewe sones vorm. 

Die linkerhelfte stel 'n predikante-kerk voor (of 'n ampsdraerkerk), wat weerspieël word in die tradisionele persepsie dat die predikant (en kerkraad) daar is om te werk – terwyl die res van die gemeente daar is om te ontvang (soos 'n konsert of 'n dokterspraktyk). Die regterhelfte stel 'n kerk voor waar alle lidmate hulleself verbind het om die gemeente te dien en te help opbou.

Diagnose:

Die tipiese situasie in baie kerke is dat lidmate vassteek onderaan blok 2. Dit vorm hulle gemaksone. Wat dan gebeur is dat die leiers dikwels oorskuif na die bokant van blok 3 – en hulle begin dan die werk doen wat die lidmate self behoort te doen. Die gevolg? Leiers het nie genoeg tyd vir behoorlike selftoerusting en gevolglike toerusting van die gemeente nie. Daarby sus dit die gemeentelede in hulle gemaksone aangesien hulle dienswerk nou deur die leiers gedoen word. Hulle is gevolglik nie gemotiveerd om op te beweeg na die aktiewe sone nie.

Toerusting:

Wat doen mens daaraan? Doelgerigte toerusting is die antwoord. Lidmate sal moeilik vanself opskuif na die aktiewe kant. Hulle moet in liefde daartoe toe bekwaam gemaak word. Onthou toerusting is meer as om net inligting deur te gee. Toerusting beteken om mense bevoeg te maak, te motiveer, te inspireer en om deur die voorbeeld van die leier 'n passie en opgewondenheid by lidmate te skep. Dit gebeur wanneer toerusting die visie in verse 13 en 14 in gedagte hou.

Die woord vir toerusting kom van 'n stamwoord wat beteken: om heel te maak wat stukkend is, of: om reg te maak wat verkeerd is (kyk Mat 4:21), of: om aan te vul wat nog ontbreek (1 Tes. 3:10). Mens kan ook sê dat ampsdraers die lidmate moet voorberei vir hulle taak. 

Toerusting moet fokus op plekke waar dit nodig is. Kyk weer na Mat 4:21: Jesus het gesien hoe twee broers, Johannes en Jakobus saam met hille pa in 'n skuit gesit het en visnette regmaak. Die woord vir regmaak het dieselfde stamwoord as die woord toerus in Efes 4:12. Dit leer ons iets van wat toerusting beteken: om te fokus op die stukkende plekke. Dit sou belaglik wees om 'n visnet reg te maak op 'n plek waar dit glad nie stukkend is nie; jy sou jou tyd mors. Baie tyd word so gemors met oneffektiewe toerusting omdat daar nie vooraf vasgestel is watter kennisagterstande en groei-agterstande daar is nie.

Ook in 'n kleingroep waar temas behandel word, moet nie in die eerste plek gevra word: “watter stof gaan vir ons interessant wees en ons nuuskierigheid bevredig?” nie. Vra eerder: “watter stof het ons nodig ten einde ons instaat te stel om ons onderlinge dienswerk en opbou-werk te kan verrig?”

Gelowiges moet dienswerk en opbouing verrig teenoor mekaar. Gelowiges wat toegerus is en wie se gawes geaktiveer is se status verander nou van 'n ontvanger na 'n dienaar. 

Dink aan 'n rugby-oefening waar die spelers afgerig word vir die wedstryd. Toerusting is dus nooit 'n doel insigself nie maar is afrigting vir 'n verdere doel. 

Toerusting geskied tydens eredienste, katkisasie, huisbesoek, Bybelstudie-geleenthede, ens. Dit is jammer dat baie lidmate dink dat solank hulle elke Sondag eredienste (of ander toeristings-geleenthede) bywoon en pragtig vroom na die preek luister, hulle alles gedoen het wat van hulle verwag word. Dit is soos rugbyspelers wat gereeld die oefening bywoon maar nooit 'n wedstryd speel nie. Lidmate moet nou oorgaan na die doen-deel in die Efes 4-model. Dit is 'n dwaling om te dink dat kerklike aktiwiteite beteken dat die ampsdraers die werk doen en die ander lidmate die passiewe ontvangers is. 

Die doel van toerusting is die volgende:

Dienswerk is die werk van 'n dienskneg of bediende. Dit is veral nederige werk wat 'n diensbereidheid en selfverloënende ingesteldheid vra waardeur op die node en behoefte van ander gefokus word.  Iemand met 'n heersugtige of outoritêre ingesteldheid kan nie dien nie – en so iemand verdring ook die eenheid in die gemeente (Efes 4:2,3). 

Hierdie dienswerk behels onderlinge sorg, aanmoediging, troos, ens. ('n meer volledige lys is hierbo gegee). 

Benewens dienswerk doen die lidmate ook onderlinge opbouwerk (kyk ook vs. 16).  Niemand is van hierdie opbouwerk uitgesluit nie – elk geval nie as jy 'n gelowige is nie.  

Vers 16 leer veral aan ons dat dit die oogmerk van opbou is om die gemeente te konsolideer (inbouing of vasbouing), terwyl Efes 2:19 aan ons leer dat dit 'n verdere oogmerk van opbouing is om die liggaam van Christus uit te brei (uitbouing – om ongelowiges tot geloof te lei – let ook op die “almal” in vers 13). 

Die ampsdraers se werk eindig (min of meer) met toerusting en dan neem die lidmate oor en begin onder mekaar en na buite werk. 

As toerusting nie lei tot diens en opbou nie, mors ons eintlik mekaar se tyd en geld!  

Dink wat dit kos om 'n gemeente toe te rus: 'n kerkgebou, 'n predikant wat onder hou word, opleiding van predikante, dosente wat onderhou moet word, 'n hele wykstelsel met ampsraers, jarelange katkisasie, opstel van hand-leidings, ens. Al hierdie dinge is nie 'n doel in sigself nie – as toerusting afgehandel is, is nog niks werklik bereik nie. Dan funksioneer 'n gemeente nog nie! 'n Gemeente funskioneer eers as al die lidmate betrokke en aktief besig is met hulle dienswerk en opbouing.

Die doelpunt lê in geestelike volwassenheid wat in verse 13 en 14 onderskeidelik positief en negatief gestel word. Die Here wil hê dat elke gelowige by hierdie punt sal uitkom. Dit behels:

Positief: geloofseenheid, grondige kennis van Christus (wat ook 'n persoonlike verhouding impliseer) en die volgroeidheid en geestelike volwassenheid volgens Christus se beeld en voorbeeld (kyk Efes 4:24).
Negatief: om nie meer soos 'n kind te wees nie; en sonder die gepaardgaande geestelike onstandvastigheid te wees wat van 'n persoon 'n maklike prooi maak van die destydse dwaalleraars. Opbouing kan ook inbouing of vasbouing in die geestelike huis beteken en het ten doel om hierdie kwesbaarheid van 'n losstaande gelowige teen te werk.

“Commitment”








